
1.  Իրավական ակտի անհրաժեշտությունը (նպատակը). 
          Իրավական ակտի ընդունման անհրաժեշտությունը պայմանավորված է Պարենի և գյուղատնտեսության  կազմակերպության և Հայաստանի Հանրապետության  գյուղատնտեսության նախարարության միջև 2007 թվականի դեկտեմբերի 7-ին կնքված համաձայնագրով (այսուհետ՝ Համաձայնագիր) նախատեսվող «Աջակցություն Հայաստանում սպանդանոցների զարգացմանը» ծրագրի շրջանակներում նվիրաբերված գույքի սպանդանոցներին սեփականության իրավունքով հանձնելու  իրավական ակտի անհրաժեշտությամբ, ինչը նախատեսված է ինչպես Համաձայնագրով, այնպես էլ` «Արալեռ ՏՈՏ» փակ բաժնետիրական ընկերության և Հայաստանի Հանրապետության գյուղատնտեսության նախարարության միջև 2012 թվականի դեկտեմբերի 19-ին կնքված Սպանդանոցների զարգացման աջակցության N ԱԱՎ-190 պայմանագրով, «Արալեռ ՏՈՏ» փակ բաժնետիրական ընկերության և Հայաստանի Հանրապետության գյուղատնտեսության նախարարության միջև 2015 օգոստոսի 21-ին կնքված Գույքի անհատույց օգտագործման N ԱԱՎ-931 պայմանգրով, «Վայոց Ձոր-Մսամթերք» սահմանափակ պատասխանատվությամբ ընկերության և Հայաստանի Հանրապետության գյուղատնտեսության նախարարության միջև 2018 թվականի մայիսի 29-ին կնքված Գույքի անհատույց օգտագործման N ԱԱՎ-28 պայմանագրով և 2022 թվականի հունվարի 27-ին կնքված N 46-22 համաձայնագրով:
2.  Կարգավորման հարաբերությունների ներկա վիճակը և առկա խնդիրները. 
          Սպանդանոցները հանդիսանում են կենդանական ծագման հումքի և մթերքի արտադրության առաջնային օղակ, և նրանց կառուցման ու գործարկման համար անհրաժեշտ է լուծել մի շարք խնդիրներ, որոնք առնչվում են ինչպես տնտեսական, այնպես էլ անասնաբուժասանիտարական, էկոլոգիական ոլորտներին: Սպանդանոցների միջոցով լուծվում են մի շարք հարցեր, որոնք առկա են բակային մորթի դեպքում: Համաձայն 2007 թվականի դեկտեմբերի 7-ին  Պարենի և գյուղատնտեսության  կազմակերպության և Հայաստանի Հանրապետության գյուղատնտեսության նախարարության միջև կնքված  համաձայնագրի՝ իրականացվել է սպանդանոցների զարգացման աջակցության ծրագիր, որի շրջանակներում Արալեռ ՏՈՏ փակ բաժնետիրական ընկերությունը ստացել է «Աջակցություն Հայաստանում սպանդանոցների զարգացմանը» ծրագրով նախատեսված գույքը՝ երկու խմբաքանակով։ «Արալեռ ՏՈՏ» փակ բաժնետիրական ընկերության և Հայաստանի Հանրապետության գյուղատնտեսության նախարարության միջև 2012 թվի դեկտեմբերի 19-ին կնքվել է Սպանդանոցների զարգացման աջակցության N ԱԱՎ-190 պայմանագիրը։ Այնուհետ «Արալեռ ՏՈՏ» փակ բաժնետիրական ընկերության և Հայաստանի Հանրապետության գյուղատնտեսության նախարարության միջև 2015 օգոստոսի 21-ին կնքվել է Գույքի անհատույց օգտագործման N ԱԱՎ-931 պայմանգիրy, որի հավելվածի համապատասխան ընկերությունն ստացել է սպանդանոցային գույքը։ Սակայն Արալեռ ՏՈՏ փակ բաժնետիրական ընկերությունը  Երևան քաղաքի Արաբկիր և Քանաքեռ-Զեյթուն վարչական շրջանների ընդհանուր իրավասության դատարանի 2016 թվականի օգոստոսի մեկի վճռով ճանաչվել է սնանկ (սնանկության գործ՝ թիվ ԵԱՔԴ/0177/04/16), իսկ 2017 թվականի մարտի 15-ին Անշարժ գույքի փոխանցման և տարաժամկետ վճարման N 01/2017 պայմանագրով, որը կնքվել է Արալեռ ՏՈՏ փակ բաժնետիրական ընկերության սնանկության գործով կառավարիչ Վահագն Ավագյանի, Հայաստանում գյուղական տարածքների տնտեսական զարգացման հիմնադրամի և Վայոց Ձոր-Մսամթերք սահմանափակ պատասխանատվությամբ ընկերության միջև՝ Հիմնադրամը, որպես երաշխավոր համաձայնություն է տվել՝ Հայաստանի Հանրապետության գյուղատնտեսության նախարարության կողմից Արալեռ ՏՈՏ փակ բաժնետիրական ընկերությանը տրամադրված սպանդանոցի բոլոր սարքավորումների, սարքերի, հաստոցների, նյութերի և այլ պատկանելիքների նկատմամբ բոլոր իրավունքները փոխանցելու Վայոց Ձոր - Մսամթերք սահմանափակ պատասխանատվությամբ ընկերությանը, և որ Ընկերությունը շարունակի նույն իրավունքներով տիրապետել և օգտագործել դրանք։ Վայոց Ձոր - Մսամթերք սահմանափակ պատասխանատվությամբ ընկերությունը Հայաստանի Հանրապետության գյուղատնտեսության նախարարության հետ 2018 թվականի մայիսի 29-ին կնքած Գույքի անհատույց օգտագործման N ԱԱՎ-28 պայմանագրով հանդիսանում է «Արալեռ ՏՈՏ» փակ բաժնետիրական ընկերության և Հայաստանի Հանրապետության գյուղատնտեսության նախարարության միջև 2012 թվի դեկտեմբերի 19-ին կնքված Սպանդանոցների զարգացման աջակցության N ԱԱՎ-190 պայմանագրի շրջանակներում «Արալեռ ՏՈՏ» փակ բաժնետիրական ընկերության իրավահաջորդը և ստանձնել է հիմնական պայմանգրով նախատեսված «Արալեռ ՏՈՏ» փակ բաժնետիրական ընկերության իրավունքներն ու պարտականությունները։
3.  Առկա խնդիրների առաջարկվող լուծումները և կարգավորման առարկան. 
Կարգավորման նպատակը իրավական ակտով Համաձայնագրի ու պայմանագրերի պահանջները ապահովելն է։ 
	4․ Նախագծի մշակման գործընթացում ներգրավված ինստիտուտները և անձինք. 
Նախագիծը մշակվել է Հայաստանի Հանրապետության էկոնոմիկայի նախարարության կողմից: 
5․  Ակնկալվող արդյունքները
Առաջարկվող որոշման նախագծի ընդունման դեպքում կապահովվի ծրագրի շրջանակներում ձեռք բերված սպանդանոցային սարքավորումների ու գործիքների, հաստոցների, նյութերի և այլ պատկանելիքների տնօրինման ու հետագա շահագործման, ծրագրի շահառուների գույքային, տեխնիկական աջակցության խնդիրների լուծումը:  
Առաջարկվող որոշման նախագծի ընդունման դեպքում ակնկալվում են հետևյալ արդյունքները. 
     - անասնաբուժության ոլորտի օրենսդրական դրույթների կիրարկման ապահովում,
     - անասնաբուժասանիտարական տեսակետից բարձրորակ կենդանական ծագման հումքի և մթերքի ապահովում,
     - տնտեսվարող սուբյեկտի կարիքների բարելավում և կնքված պայամանագրի կետերի կատարում,  
     -  միջազգային պարտավորությունների կատարում,  
     -  սննդամթերքի անվտանգության ապահովման բարելավում,
     - Վայոց Ձոր - Մսամթերք սահմանափակ պատասխանատվությամբ ընկերության անհրաժեշտ տեխնիկա և սարքավորումներով ապահովում՝ կազմակերպելու համար սպանդանոցում գյուղատնտեսական կենդանիների սպանդի կազմակերպման կարգին և ներկայացվող պահանջներին համապատասխան մորթ։
6.  Կապը ռազմավարական փաստաթղթերի հետ.
Գույք նվիրաբերելու մասին Հայաստանի Հանրապետության կառավարության որոշման նախագծի ընդունումը կապված չէ ռազմավարական փաստաթղթերի հետ:
7.       Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.
Գույք նվիրաբերելու մասին Հայաստանի Հանրապետության կառավարության որոշման նախագծի կապակցությամբ Հայաստանի Հանրապետության պետական բյուջեում եկամուտների ավելացում կամ նվազեցում չի առաջանա։

